
ZAMONAVIY EKOSHAHARLAR 
BARPO ETISH VA UNI TATBIQ 

ETISH ZARURIYATI

Zikrullayev Valixon G‘aybullayevich
Toshkent Arxitektura-qurilish universiteti

Annotatsiya: Ushbu maqolada hozirgi dunyo bo‘ylab keng tarqalgan ekologiyani asrash va aholiga ekologik qulayliklar 
yaratish, ko‘p qavatli ekoshaharlar barpo etish hamda muqobil energiyadan keng foydalahish kabi konsepsiyalar kelti-
rilgan. Tahlil natijalari orqali faoliyatni rivojlantirish yo‘llari va takliflari berilgan.

Kalit so‘zlar: Quyosh panellari, ekologiya, ekoshahar, ko‘klamlashtirish, atmosfera.

Abstract: This article presents concepts such as the preservation of ecology and the creation of ecological amenities 
for the population, the construction of multi-story eco-cities, and the widespread use of alternative energy. Through the 
results of the analysis, the ways and suggestions for the development of the activity are given.

Key words: Solar panels, ecology, eco-city, urbanization, atmosphere.

Аннотация: В данной статье представлены такие понятия, как сохранение экологии и создание экологических 
удобств для населения, строительство многоэтажных экогородов, широкое использование альтернативной энер-
гетики. По результатам анализа даны пути и предложения по развитию деятельности.

Ключевые слова: солнечные батареи, экология, экогород, опыление, атмосфера.

K I R I S H
Yangi O‘zbekiston davri boshlangandan so‘ng mamlakatimizda ulkan o‘zgarishlar ro‘y bera boshladi, 

albatta, hamma sohalarga, sanoat ishlab chiqarish, qurilish va bunyodkorliklarga katta yo‘l ochib berildi. Bunday 
o‘zgarishlar mamlakatimiz iqtisodiy salohiyatini yanada oshishga, rivojlangan davlatlar bilan pragmatik iqtisodiy 
hamkorliklar uchun turtki bo‘ldi. Bunday industrial siljish davlatimiz ravnaqini hamda xalqning turmush dara-
jasini oshirilmoqda.

Barpo qilinayotgan yangi shaharlar, qurilayotgan osmono‘par ko‘pqavatli binolar, ishlab chiqarilayotgan 
oziq va nooziq mahsulotlar, albatta, ishlab chiqarish hududlarida, qurilish zonalarida ekologik muhitni buzilishi 
yoki yomonlashuviga olib keladi. Xususan, tuproq, suv va havonning haddan ziyod ifloslanishi, iqlim o‘zgarishi, 
o‘simlik va hayvonot dunyosidagi tashvishli o‘zgarishlar ekologik muammolarni tez vujudga keltirmoqda.

 Bundan ko‘rinib turibdiki, ekologik inqirozni anglash va industrial rivojlanish natijasida tabiiy ekologik 
jarayon larni to‘ldirib bo‘lmasligi, yo‘qotilgan ekologik muhitni qayta tiklab olmaslik sababli butun dunyo ekologiya 
bo‘yicha olimlar hamda ekologiyani muhofaza qilish tashkilotlari jar solmoqda. 

Aholining kundalik hayoti va kayfiyatini yaxshilashning muhim omili bo‘lgan yashash sharoitlarini yashil iqti-
sodiyotni yanada keng joriy etish e’tibor markazida bo‘la boshladi. Albatta, bu konsepsiya bo‘yicha yurtimizda 
ham ancha chora-tadbirlar ko‘rilmoqda.

Shundan kelib chiqan holda, mamlakatimizda ekoshaharlar modellarini barpo etish bo‘yicha loyihalar 
taqdim etila boshlandi. Bunday prinsip yangi shaharlar uchun nima beradi?

 Ekoshaharda maishiy chiqindilar va sanoat ishlab chiqarish atrof-muhitga ta’sir etishini hisobga olib, inno-
vatsion loyihalar asosida tuzilgandir. Mazkur ekoshaharda yashaydigan aholi uchun sof tabiiy elektr energiya, 
ya’ni quyosh batareya panellari va shamol tegirmon generatorlarini yaratish, suv va kommunal sohasida yangi 
muqobil g‘oyalarni qo‘llash orqali yanada isrof va xarajatlarni kamaytirishga olib keladi.

Shaharsozlikning inson yashovchi asosiy shakl ko‘rinishida, dunyoning ekotizimiga qiyinchiliksiz qo‘shilib 
ketishiga ruxsat beruvchi, arxitekturaviy muhitini yanada shakllantirishiga ilmiy asoslangan nazariy yangi yo‘lla-
rini izlashni shahar va tabiat munosabatlarining evolyutsiyasini hisobga olmay turib, amalga oshirib bo‘lmaydi. 
Bundan ko‘rinib turibdiki, atrof-muhitni asrash bo‘yicha qabul qilingan reglamentlar yanada ekoshaharlarga 
bo‘lgan ehtiyojni oshiradi.

M A V Z U G A  O I D  A D A B I Y O T L A R  T A H L I L I
Ekoshaharlarning shakllantirishning asosiy tamoyillari quydagilardan iborat: Oziq-ovqat mahsulotlarini 

yig‘ishtirgan joyidan iste`molchiga bo‘lgan masofani qisqartirgan uchun turli qishloq xo‘jalik strukturalari va 
yer maydonlarini shaharlarda (markaz va shahar atrofida) yaratish bo‘yicha loyihalar ishlab chiqarishni tavsiya 
etildi. 

■ Yangilanuvchi energiya manbalari: shamol generatorlari, quyosh batareyasi yoki oqava suvlar yaratgan 
biogazdan foydalanish.

■ Daraxtlar ekish (soya joylarni tashkil etish) va yuzani rangli yoritish kabi havoni sovitishga bo‘lgan ehti- 
yojni kamaytirish, turli usullarini qo‘llash, tabiiy ventilatsiya tizimini o‘rnatish, shahar maydoning 20% 
dan kam bo‘lmagan qismiga suv obyektlari va yashil zonalarni ko‘paytirish kabi masalalar ekosha-
harning asosiy konsepsiyalaridan biridir.

■ Bunday tadbirlar shaharlarda beton ko‘p qavatli uylar, ko‘cha asfaltning ko‘pligini hisobga olganda 
iqlimning bir necha daraja issiqlik darajasi yuqoriligi ham “issiqlik oroli effekti”ga qarshi kurashishga 
qaratilgan.

■ XIX asrdan boshlab G‘arb dunyosi mamlakatlari industrial revolyutsiyasi davriga qadam bosdilar. Yan-
gicha hayot tarzi, ilmning va sanoatning rivojlanishi jamiyat hayotining barcha tamoyillariga katta ta’sir 
o‘tkazdi.

■ Bu davrda dunyoning katta shaharlarida sotsial, iqtisodiy va ekologik xarakterga ega bo‘lgan mua-
mmolar juda o‘tkirlashdi. XIX asrning o‘rtalarida ekologiya mustaqil fan sifatida dunyoga keldi. Yangi 
yo‘nalishning tuzilishi bir tomondan, tabiat haqidagi bilimlar natijasi bo‘lsa, ikkinchi tomondan, bu vaqtda 
kelib planetaning yig‘ilib qolgan ekologik muammolarning jarchasiga aylandi. O‘sha vaqtning arxitektor 
va shaharsozlari texnik sivilizatsiyani tug‘dirgan yangi muammolarni hal etishga yo‘naltirilgan turli sha-
harsozlik konsepsiyalari ishlab chiqildi. “XX-XXI asr boshida shaharlar muhiti ahvolining yomonlashuvi 
va ekologik krizisning qator belgilari ko‘rinishidagi javoban insonlar yashaydigan joylar va umuman 
insoniyatning sotsial-ekonimik rivojlantirishga prinsipial yangi an’analar vujudga keldi” [1].

Xorijiy tajribalar shuni kursatadiki, ekologik texnologiyadan foydalanuvchi shaharlarni yaratish juda muhim 
ahamiyatga ega. Shaharlarni ekologik qayta qurish kelajakdagi rivojlanishning zaruriy talabi bulishi mumkin. 
Hozirda Yevropa davlatlarida ham ekologiya va atrof-muhitni asrash bo‘yicha jadal chora-tadbirlar amalga 
oshirilyapti. Ulardan yaqqol misol: bu 2030-yilga kelib ichki yonilg‘i avtomabil dvigetelidan voz kechib, shahar 
ichida faqat elektromobillar boshqarishga ruxsat etish bo‘yicha qaror qabul qilinmoqda, bundan ko‘rinib turibdiki, 
benzin va dizel yoqilg‘ida harakat qiladigan transport vositalaridan chiqayotgan uglerod oksid gazi atmosfera 
qatlamini buzilishiga hamda buni natijasida, Yevropa davlatlari yoz oyida anomal issiqdan aziyat chekishiga 
olib keldi. Lekin faqatgina ichki yonilg‘i dvigetellardan voz kechish bilan anomal issiqlikni ahamiyatli darajada 
kamaytirishga erishib bo‘lmasligi olimlar tomonidan aniqlandi. Bundan ko‘rinib turibdiki, shaharlarda ko‘klam-
lashtirish ishlarini ko‘paytirish, sun’iy suv havzalarini barpo etish, chiqindi masalasi kabi strategik yondashuv 
talab etiladigan tadbirlar ishlab chiqildi.

T A D Q I Q O T  M E T O D O L O G I YA S I
Tadqiqot jarayonida iqtisodiy tahlil, statistik guruhlash, tizimli va qiyosiy tahlil va boshqa usullar qo‘llanilgan.

T A H L I L  V A  N A T I J A L A R
Dastlabki ekoshaharlar AQShda paydo bo‘la boshladi, u Viskonsiya shtatidagi Sholders Grov bo‘lib, 1978-

yilda loyihalashtirildi [1] (1-rasm). 

1-rasm: AQShning birinchi ekologik joylashuvi

Rossiyaning ekoposyolkalarining zamonoviy loyihalari qurilishdagi xalqaro ekostandartlarning ba`zi bir-
lariga javob beradi. Masalan: Kurgan viloyati 2019-yilda loyihalashgan ekoposyolkalarning rivojlangan infras-
truktura, transport magistralining yaqinligi, ularning suv havzalari va o‘rmon massivi oldida joylashuvi, muqobil 
energetika ekologik toza materiallar va eng yangi yutuqlarni qo‘llash, geometral isitish tizimi, suvni tozalash va 
utilizlashtirish tizimini qo‘llash, shaharcha ichini va atrofini ko‘klamlantirish asosiy yutug‘i hisoblanadi [2].

Shvetsiyada ekologik arxitektura va qurilishning keng ko‘lamdagi tamoyillari qo‘llaniladi: energiyani tejash, 
quyosh energiyasi, hayot ta’minotining avtonom tizimlari, intensiv qishloq va bog‘dorchilik, qayta foydalanishni 
hisobga olingan ekologik moda qurilish materiallarini ishlatish, yashash muhitini ijtimoiylashtirish.

Shu navbatda, G‘arb tajribasida ekologik shaharlarni loyihalashtirishda avvalom bor ko‘kalamlashtirish 
ishlarini olib borish, maktab va bog‘chalarda yon-atrofini daraxtzorlar bilan to‘ldirish, chiqindi to‘plash joylariga 
alohida inshootlar qurish, chiqindinini har kuni olib chiqib ketish kabi ishlar birinchi o‘ringa qo‘yildi.

Mazkur muammoni o‘rganish jarayonida ekoshaharlarning quydagi klassifikatsiyasini aniqladik: 
● xronologiya bo‘yicha;
● biosfera joylashuvi bo‘yicha;
● (klimatik) iqlimiy sharoitlar bo‘yicha;
● konseptual xususiyatlar bo‘yicha;
● ekologik daraja bo‘yicha shakllanish (1-jadval).

2-rasm: Ekoshaharlarning klassifikatsiyasi 

O‘zbekistonda ham qator loyihalar va amaliy tadbirlar amalga oshirilmoqda, jumladan, davlatimiz rahbari 
Shavkat Mirziyoyevning tashabusi bilan Farg‘ona shahrida 300 gektar maydonga 40 ming aholiga mo‘ljal-
langan zamonaviy “Ekoshahar” barpo etilishi taklif qilindi. Shaharchada 25 qavatgacha bo‘lgan uylar, ijtimoiy 
infratuzilma obektlari, 70 gektar maydonga “Yangi O‘zbekiston” bog‘i bunyod qilindi [3].

Bundan tashqari, Prezidentimizning tashabbuslari bilan elektromabil importiga bo‘lgan bojxona bojlari 
qisman kamaytirildi yoki olib tashlandi. Buning natijasida davlatimizga zamonaviy elektramobillar oqimi kirib 
kela boshlamoqda. Avtotransport sevuvchi xalqimizga bunday yangilik maqbul bo‘ldi va yurtimizda bu avtotrans-
portga bo‘lgan talab borgan sari ko‘payishda davom etmoqda. Yurtimizning poytaxti Toshkentda ham yo‘lovchi 
tashish bilan shug‘ullanuvchi avtobuslarning tezkorlik bilan dizel va benzin yoqilg‘isidan elekt manbayiga o‘tishi 
bu birinchidan sarf-xarajatlarni kamaytirishga, ikkinchidan, atmosfera qatlamiga chiqayotgan zararli gazlarni 
kamaytirishga olib keldi (1-jadval). Shuni ko‘rishimiz mumkinki 10 yil davomidagi atmosferaga chiqqan zararli 
va ifloslangan gazlarning ko‘payishi va kamayishi keltirilgan. 

1-jadval: Yurtimizning hududlarida atmosferga chikan zararli gazlarning miqdori
Hududlar 2012 2013 2014 2015 2016 2017 2018 2019 2020 2021 2022

O‘zbekiston 
Respublikasi 788,2 817,6 855,2 1162,1 975,1 1008,2 853,5 883,7 952,8 924,4 908,7 874

Qoraqalpog‘iston 
Resp. 23,5 19,5 25,8 26,7 32,8 30,6 37,7 34,0 37,2 28,9 31,4 21

Andijon 13,6 12,2 14,4 6,6 18,5 36,7 15,8 15,9 14,3 11,5 4,9 17

Buxoro 71,7 61,7 50,7 51,9 55,6 58,5 63,8 74,8 69,1 37,1 44,7 36

Jizzax 17,3 14,1 17,2 37,2 70,2 63,4 5,2 11,8 4,3 3,4 2,9 27

Qashqadaryo 142,5 163,0 167,0 171,8 176,3 167,9 165,7 152,2 140,4 128,1 132,3 116

Navoiy 45,2 42,4 43,9 42,6 47,0 57,4 44,1 49,9 43,6 48,4 68,6 42

Namangan 5,6 7,0 3,7 3,9 7,8 15,8 15,9 15,2 15,8 15,0 23,9 7

Samarqand 51,8 52,8 49,1 51,3 54,7 51,6 37,2 52,1 44,2 52,7 39,4 39

Surxondaryo 3,3 4,4 3,7 5,8 3,1 3,2 3,2 5,1 6,9 6,5 7,1 7

Sirdaryo 58,7 46,9 35,4 69,3 66,1 68,9 59,6 60,5 47,8 71,8 45,7 49

Toshkent 280,3 290,4 372,3 619,2 370,6 318,7 302,9 336,6 397,9 430,0 425,5 438

Farg‘ona 42,8 73,5 40,2 38,4 38,9 103,2 60,1 53,2 49,6 50,5 46,5 49

Xorazm 4,9 4,9 6,2 6,3 5,0 5,2 9,2 7,1 7,2 6,8 7,2 5

Toshkent sh. 27,0 24,8 25,6 31,1 28,5 27,1 33,1 15,3 74,5 33,7 28,6 21

Taklif va yechimlar – bunda zamonaviy shaharlarni ekologiyalashtirish jaroyanining boshlangich bosh-
qichida, kelajakda boshqa mahallalar uchun o‘rnak va model bo‘lib xizmat qiluvchi ekomahallarni yaratish maq- 
sadga mufoviqdir.

Ekomahalla – bu holatda kelajak ekoshaharning birlamchi ko‘rinishi bo‘lib xizmat qiladi.
Odatiy shaharlarni ekologik shaharlarda aylantirish bu uzoq jarayon bo‘lib,mavjud bosh rejani baholash va 

ishlab chiqarishdan boshlab, sotsial masalalardek ko‘plab bir-biriga bog‘liq bosqichlarni qamrab oladi.
Bosh rejada:
● mahalla hududining 50% ko‘klamlashtirish va sun’iy suv havzalari barpo etiladi.
● butun mahalla bo‘ylab, aholining sayr qilib yurishiga, uy ayvonlari uchun yashil yulaklar yaratiladi.
● avtomagistral bilan kesishmaydigan velosopedda va piyodalar yurishi yo‘llar yaratiladi.
● ikkilamchi foydalanish uchun katta ko‘chada, tratuar, bekatlardan yomg‘ir suvlari yig‘ish uchun yomkost 

idishlar quyiladi.
● omborlar, garajlar, bekatlar, issiq akumlyatorlarini va boshqalarni joylashtirish uchun yer osti muhit-

lardan foydaliniladi.
Ushbu qulayliklar ekoshaharning samaradorligini yanada oshiradi va kelajak yosh avlod uchun katta zamin 

yaratadi.

X U L O S A
Fikrimiz yakunida shuni aytmoqchimizki, shaharning ustuvor rivojlanishi uchun, ekotizimning shahar tash-

qarisidagi tumanlarni qo‘shgan holda, atrof-muhitda ta’sirini oldining olish va yumshatish mumkin.
Ko‘p qavatli uylardan keng foydalanish salbiy ijtimoiy va ekologik holatlarga olib kelishi mumkin, shuning 

uchun loyiha sifatida, shu jumladan, binong o‘lchamlari va balandligiga alohida e’tibor berish kerak. Yashash 
joylarini shunday tashkil etish kerakki bolalar har kuni toza havoda o‘ynab, tabiat bilan alohida bo‘lishi maqsadga 
muvofiqdir.

Har bir mahalada daraxtlar ham daraxtsimon ekinlar ekishni ko‘paytirish kabi ishlarni mavsumiy hayot 
tarziga tatbiq etishdan iborat.

 

Foydalangan adabiyotlar ro‘yxati:
1. O‘zbekiston Respublikasi Prezidenti Sh. M. Mirziyoyevning “2022–2026-yillarga mo‘ljallangan Yangi O‘zbekistonning 

taraqqiyot strategiyasi to‘g‘risida”gi Farmoni, 01.02.2022.
2. O‘zbekiston Respublikasi Prezidentining 2017-yilning 24-apreldagi “2017–2021-yillarda ko‘p xonadonli uy-joy fondini 

saqlash va undan foydalanish tizimini yanada takomillashtirish chora-tadbirlari to‘g‘risida”gi PQ-2922-sonli qarori.
3. Teodoroskiy V. S., Sabo Y. D., Frolova V. A. Stroitelstvo i ekspluatatsiya obyektov landshaftnoy arxitekturq.–M.,2018
4. Kamalova D. Z., Rashidov I. Ekoshaharlarni loyihalashtirishning me’morchilik va qurilish muammolari(ilmiy g‘texnik 

jurnal) SamDAQI №1, 2015. 
5. Salimjon Buriyev. Ekologiya va atrof-muhit muhofazasi. –Toshkent-2019-y.
6. T. Khasanov T. A. Housing fund as an object of management. –Tashkent, 2017. TAQI. Toshkent 2022-y.
7. O‘zbekistonda qurilish.,Prezident huzuridagi Statistika agentligi. –Toshkent, 2022-yil.
8. https://www.lex.uz
9. https://www.stat.uz



J u r n a l n i n g  i l m i y l i g i:
“Yashil iqtisodiyot va taraqqiyot” 

jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2023. № 11-12

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda “Yashil iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

“Yashil iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


